
TA’LIM TIZIMI SIFATINI 
OSHIRISHDA TIMSS VA 
EGMA KABI XALQARO 

TADQIQOTLARNING ROLI
Abdullayeva Feruza Nurillayevna

Buxoro davlat pedagogika instituti
Boshlang‘ich ta’lim kafedrasi dotsenti

Mizrobova Mohigul Muhammadjon qizi
Osiyo xalqaro universiteti I bosqich magistranti

Annotatsiya: Ushbu maqolada boshlang‘ich sinf o‘quvchilarining TIMSS va EGMA xalqaro baholash dasturlarida qat
nashish darajalari hamda ta’lim tizimimizda buning uchun amalga oshirilayotgan choratadbirlar haqida so‘z yuritilgan.

Kalit so‘zlar: ta’lim tizimi, EGMA, TIMSS, xalqaro tadqiqotlar, matematik tushunchalar.
Abstract: This article discusses the levels of participation of primary school students in the international assessment 
programs TIMSS and EGMA, as well as the measures being implemented in our education system to achieve this.

Key words: education system, EGMA, TIMSS, international research, mathematical concepts.
Аннотация: В статье рассматриваются уровни участия учащихся начальной школы в международных программах 
оценки TIMSS и EGMA, а также меры, принимаемые в нашей системе образования для достижения этой цели.

Ключевые слова: система образования, EGMA, TIMSS, международные исследования, математические кон
цепции.

KIRISH
Shiddat bilan rivojlanayotgan mamlakatimizda amalga oshirilayotgan turli ishlar natijasida juda samarali 

o‘sish ko‘rsatkichlariga erishilayotgani barcha sohalarda malakali kadrlar va yetuk mutaxassislarga bo‘lgan 
talabni yanada oshirmoqda. Bu esa, o‘z navbatida, yoshlarga bo‘lgan e’tibor ortib borayotganidan dalolat 
beradi. So‘nggi yillarda kelajagimiz davomchilari hisoblangan yoshlarning ijodiy g‘oyalari va ijodkorligini har 
tomonlama qo‘llabquvvatlash, ularning bilim, ko‘nikma va malakalarini shakllantirish, shu bilan bir qatorda 
ilg‘or xorijiy tajribalarga javob bera oladigan yoshlarni yetishtirish bizning asosiy maqsadimizga aylangan.

MAVZUGA OID ADABIYOTLAR SHARHI
O‘zbekiston Respublikasi Vazirlar Mahkamasining “Xalq ta’limi tizimida ta’lim sifatini baholash sohasidagi 

xalqaro tadqiqotlarni tashkil etish choratadbirlari to‘g‘risida” 2018yil 8dekabrdagi 997sonli qaroriga asosan, 
O‘zbekiston Respublikasi Vazirlar Mahkamasi huzuridagi Ta’lim tizimini nazorat qilish davlat inspeksiyasi 
qoshida ta’lim sifatini baholash bo‘yicha xalqaro tadqiqotlarni amalga oshiruvchi Milliy markaz tashkil etildi. Shu 
bilan birga, ta’lim sifatini baholash bo‘yicha xalqaro tadqiqotlarda ishtirok etish vazifalari belgilandi. Endi xalqaro 
baholash dasturlaridan biri bo‘lgan TIMSS xalqaro baholash tizimiga to‘xtalib o‘tsak va uni boshlang‘ich sinflar 
doirasida ko‘rib chiqsak.

TADQIQOT METODOLOGIYASI
Mazkur tadqiqotda ta’lim tizimi sifatini baholashda xalqaro baholash dasturlarining – xususan, TIMSS 

(Trends in International Mathematics and Science Study) va EGMA (Early Grade Mathematics Assessment) 
tadqiqotlarining o‘rni tizimli va tahliliy yondashuv asosida o‘rganildi. Tadqiqotda komparativ tahlil, kontent
analiz, statistik ma’lumotlarni solishtirish, hamda empirik dalillar asosida xulosa chiqarish metodlari qo‘llanildi. 
Asosiy e’tibor O‘zbekiston ta’lim tizimining ishtirok ko‘rsatkichlari, o‘quvchilar bilim darajasining xalqaro stan
dartlar bilan taqqoslanishi, hamda bu baholash natijalarining milliy ta’lim siyosatiga ta’siriga qaratildi. Ma’lu
motlar www.iea.nl, www.timssandpirls.bc.edu, www.globalreadingnetwork.net kabi ochiq manbalardan olindi 
hamda tegishli davlat statistik hisobotlari bilan solishtirildi.

TAHLIL VA NATIJALAR
TIMSS (Trends in International Mathematics and Science Study) – bu matematika va tabiiy fanlar bo‘yicha 

o‘quvchilarning bilim va ko‘nikmalarini xalqaro miqyosda baholovchi tadqiqot dasturidir. Uni IEA (International 
Association for the Evaluation of Educational Achievement) tashkiloti yuritadi. TIMSS – 4sinf va 8sinf o‘quv
chilarining matematika va tabiiy fanlar bo‘yicha o‘zlashtirish darajasini baholovchi xalqaro tadqiqot hisoblanadi. 
Dastlab 1995yilda boshlangan va har to‘rt yilda bir marta o‘tkaziladi. 

8davriyligi 2023yilda o‘tkazilgan edi. Yuqorida ta’kidlab o‘tilganidek, yurtimizda ham xalqaro baholash 
dasturlari talabiga javob beradigan yoshlarni yetishtirish maqsadida turli ishlar amalga oshirilmoqda. Bunga 
yaqqol namuna sifatida biz yangi avlod darsliklarini ko‘rsatishimiz mumkin. Ular PISA, PIRLS, TIMSS, EGMA 
va boshqa xalqaro dasturlarga oid topshiriqlar bilan boyitilgan. Misol tariqasida 4sinf matematika darsligiga 
to‘xtalib o‘tadigan bo‘lsak, undagi topshiriqlarning deyarli barchasi TIMSSga oid topshiriqlardir. U 4 qismdan 
iborat bo‘lib, har bir chorak uchun alohida qismlarga ajratilgan. 1qism, ya’ni 1chorak uchun mo‘ljallangan 
4sinf matematika kitobida 39 ta mavzu keltirilgan va biz shu mavzular orasidan bir nechta misol va masalalarni 
ko‘rib, tahlil qilib o‘tamiz.

Yuza va perimetrni hisoblashga doir topshiriq. To‘g‘ri to‘rtburchakning perimetri bo‘ylab harakatlanib, 
hisoblang: soat mili yo‘nalishi bo‘yicha va soat mili yo‘nalishiga qarshi.

Har bir holat uchun ifoda yozing. Natijalar bir xil chiqdimi?

3600 :4

+ 800

×4

–800

Avvalo buni yechish uchun to‘g‘ri to‘rtburchakning perimetri qanday hisoblash o‘quvchilardan so‘raladi. 
Ularga turli savollar berib muhokama qilinadi. 
1. 3600 : 4 = 900 
2. 900 – 800 = 100
3. 100 × 4 = 400
4. 400 + 800 = 1200
1. 3600 + 800 = 4000
2. 4000 × 4 = 16000
3. 16000 – 800 = 15200
4. 15200 : 4 = 3800

Demak, o‘quvchilar bilan muhokama qilib yechilgandan so‘ng, oxirgi savolga berilgan javoblar natijasi bir 
xil chiqmaganini aytish mumkin. Bunga o‘xshash misollar nafaqat o‘quvchilarning fanga bo‘lgan qiziqishini oshi
radi, balki ularni chaqqonlikka va har bir ishga kreativlik bilan yondashishga undaydi.

Undan tashqari, yana bir topshiriqni ko‘rib o‘tsak:
Bo‘luvchi va karralikka doir topshiriq. Ya’ni, bu mavzu yangi avlod darsliklari tashkil etilmasdan avval 5sinf 

o‘quvchilariga o‘tilar edi. Endi esa bu 4sinf o‘quvchilariga 1chorakda keltirib o‘tilgan.
Quyidagi sonlar berilgan:
12, 18, 28, 34, 42, 60, 64, 76.
Ular orasidan: a) juft sonlarni;

b) 4 ga bo‘linadigan sonlarni;
c) 300 soniga bo‘linadigan sonlarni;
d) 60 sonining bo‘luvchilarini;e) 6 ga karrali sonlarni tanlang.

Ushbu topshiriq mavzusi tushuntirilib, qoidalari o‘quvchilarga berilgandan so‘ng ular bilan muhokama qilish 
yoki mustaqil topshiriq shaklida berish mumkin bo‘lgan topshiriqlar turiga kiradi.

Qoida: Agar bir son ikkinchisiga butun bo‘linadigan bo‘lsa, u holda birinchi son ikkinchisining karralisi, 
ikkinchisi esa birinchisining bo‘luvchisi deb ataladi.

Misol:
5600 : 800 = 7
5600 soni – 800 ning karralisi.
800 soni – 5600 sonining bo‘luvchisi.
Endi yuqoridagi topshiriqqa qaytamiz:

a) Juft sonlar: 12, 18, 34, 42, 60, 64, 76 (oxiri juft raqam bilan tugagan sonlar).
b) 4 ga bo‘linadigan sonlar: 12, 60, 64, 76 – bularni o‘quvchilar og‘zaki tarzda ko‘rib topdilar.
d) 300 ga bo‘linadigan sonlar: 12, 60 (bu yerda e’tibor berish lozim, real holatda 300 ga faqat 300 ning 

bo‘luvchilari emas, 300 o‘zi ham kirishi kerak, ammo 12 va 60 bu sonni to‘liq bo‘lish shartiga javob 
bermaydi. (Tekshirish kerak.) 
d) 60 sonining bo‘luvchilari:

e) 6 ga karrali sonlar: 12, 18, 42, 60
O‘quvchilarning aqliy faoliyatini charxlash maqsadida har bir mavzuda turlicha boshqotirmalar keltirib 

o‘tilgan bo‘lib, ular orasida geometriyaga oidlari ham mavjud. Keling, shulardan birini ko‘rib chiqamiz:
Masala: Teng yonli uchburchakning perimetri 18 sm, tomonlaridan birining uzunligi 8 sm. Uning qolgan 

tomonlari uzunligi qanday bo‘ladi?

O‘quvchilardan uchburchak perimetri formulasi so‘raladi: P = a + b + c. Agar uchburchagimiz teng yonli 
bo‘lsa, u holda ikki yon tomoni teng hisoblanadi. P = a + a + b shaklida uni 2 usulda bajarish mumkin:
1. 18  8 = 10 sm, 10 : 2 = 5 sm, ya’ni qolgan 2 tomoni 5 sm dan.
2. 18  (8 + 8) = 18  16 = 2 sm, ya’ni berilgan bir tomonini biz yon tomon deb o‘ylasak, yon tomonlari teng va 

ikkalasi ham 8 sm dan bo‘ladi, uchinchi tomoni esa 2 sm ga teng.
Agar sanaydigan bo‘lsak, TIMSS ga oid topshiriqlar juda ham ko‘p. Yuqorida ulardan boryo‘g‘i bir nechta

sini keltirib o‘tdik. Endi EGMA xalqaro baholash dasturiga to‘xtalib o‘tamiz. 
EGMA (Early Grade Mathematics Assessment) – bu boshlang‘ich sinf o‘quvchilarining matematik savod

xonlik darajasini baholashga mo‘ljallangan xalqaro baholash dasturidir. U 2006yilda AQSh Xalqaro taraqqiyot 
agentligi (USAID) tomonidan RTI International bilan hamkorlikda ishlab chiqilgan. EGMA dasturining asosiy 
maqsadi – boshlang‘ich sinf o‘quvchilarining quyidagi ko‘nikmalarini baholash: sonlar va arifmetik amallarni 
tushunish; matematik muammolarni hal qilish; asosiy hisoblash ko‘nikmalari (qo‘shish, ayirish, ko‘paytirish, 
bo‘lish); matematik fikrlash va mantiqiy xulosa chiqarish.

Baholash og‘zaki tarzda, bir nafar o‘quvchi bilan individual suhbat shaklida o‘tkaziladi. Bu yondashuv o‘quv
chining real bilim va ko‘nikmalarini aniqlashga yordam beradi. O‘zbekistonda EGMA dasturining joriy etilishi. 
2021yil noyabr oyida O‘zbekiston Xalq ta’limi vazirligi USAID bilan hamkorlikda EGMA va EGRA (Early Grade 
Reading Assessment) dasturlarini mamlakat miqyosida sinovdan o‘tkazdi. Bu tadqiqotda 935 ta davlat makta
bidan 21 000 dan ortiq o‘quvchi ishtirok etdi. Baholash o‘zbek, rus, qoraqalpoq va qozoq tillarida olib borildi. 
EGMAga doir topshiriqlar juda sodda. Bu xalqaro baholash tizimida o‘quvchilar aynan ball bilan baholanmaydi.

Endi shunga doir topshiriqlarning ba’zilarini ko‘rib o‘tamiz:
Masala. Bino qurilishida 47 ta ishchi ishladi. Ulardan 11 tasi bino ichidagi ishlarni bajardi. Qolganlar esa 

6 kishidan guruhlarga bo‘linib, tashqarida ishladi. Nechta guruh hosil bo‘lgan?
Sharti
Ishladi – 47 kishi
Bino ichida – 11 kishi
Tashqarida – ? (qolganlar, 6 tadan bo‘lib)
Hosil bo‘ldi – ? ta guruh
Yechish:
47  11 = 36 (kishi)
36 : 6 = 6 (ta guruh)

Javob: 6 ta guruh hosil bo‘lgan.
Tenglamani yeching:
(52  25) : t = 9
27 : t = 9
t = 27 : 9
t = 3
(52  25) : 3 = 27 : 3 = 9
9 = 9

XULOSA
Umumiy xulosa qilib aytganda, bu kabi topshiriqlar o‘quvchilarni chaqqonlikka undaydi. Bundan tashqari, 

ularning kreativligini oshiradi. O‘quvchilar o‘z fikrlarini erkin bayon eta oladilar va xalqaro miqyosda ularning 
bilim darajasini solishtirish imkoniyatlari kengayadi. Shu bilan birga, davlatlar o‘z kamchiliklarini tuzatishga 
harakat qiladilar.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

